
 خانمە هونەرمەند ئالان عومەر چەند س������اڵێكە لە ئەوروپا ژیان بەسەر 
دەبات، بەڵام لەو ماوەیەی كە لە ئەوروپا بووە وەك پێویست بەرهەمی 
هونەری نەبووە، چونكە خاوەن توانایەكی هونەری بەرزە و جەماوەر 
چاوەڕێی زیاتری لێدەكات، بەڵام ڕەنگە ئەمە لەبەر س������ەختی 
ژیانی ئەوروپا و خۆگونجان بێت لەگەڵ ئەو ژینگەیە نوێیەی 
كە ئێستا ڕووبەڕووی بوویتەوە، ئالان عومەر بەمشێوەیە وەڵامی 

چەند پرسیارێكی گۆڤاری گوڵانی دایەوە.

ئالان عومەر : 

كەناڵەكان بە میزاجی خۆیان كلیپ دادەبەزێنن

* سەرەتا باس لەدوایین كارەهونەرییەكانی خۆت بكە؟
- دوای������ن كاری هونەری������م دوو بەرهەم������ە، یەکیان لە ئاواز و تێكس������تی 
هونەرمەند نەریمان بابانە و بەرهەمەكەی تر بۆ ئاش������تی-یە كە لە ئاوازی 
هونەرمەند هەڵكەوت زاهیرەو تێكس������تی خۆمه،‌ بە ش������ێوەی دیۆ لەگەڵ 
گۆرانیبێژ سیریل کردومانە، لەم ڕۆژانە كاری ئەو بەرهەمەش تەواو دەبێت 

و كاری میوزیكی لە توركیا بۆ كراوە.
* بۆچی لەبەرهەمی ئەم جارەت ستایلێكی جیاوازت بەكارهێناوە؟

- پێموای������ە هونەرمەند دەبێ������ت متمانەی بەخۆی هەبێت ب������ۆ هەر كارێك كە 
دەیكات، ئەو ستایلەی من هەڵمبژاردووە هەوڵی بەرفراوانکردنی زیاتری توانا 

هونەریەکانمە، مەبەستمە لەسەر هەموو ستایلێک کار بکەم.
* دوای چوون������ت ب������ۆدەرەوەی وڵات بەش������داری زۆر ئاهەنگت كردووە، 
چالاكیە هونەریەكانی دەرەوەی وڵات چۆن هەڵدەس������ەنگێنی لەگەڵ 

هی كوردستان؟
- چالاکی هونەری موزیک دوو ش������ێوەن کۆنسێرت و 
ئاهەن������گ، لە ئەوروپا زیاتر ئاهەنگ و چالاکی 
هونەری دەکرێ������ت، بێگومان ئەوەش بۆ 
دەربڕینی خۆش������ی و ش������ادی خەڵک 
دەکرێ������ت و وەک ئاهەنگی خۆش������ی 
لەئاهەنگدا  دەکرێ������ت،  لەگەڵ  مامەڵەیان 
ناتوانی بەپێی پێویست کارێک بکەی کە 
زیاتر خزمەت بە پێشخس������تنی هونەرەکەت 
بکات، چونکە خەڵک دێتە ئاهەنگەکان 
زیاتر بەمەبەستی هەڵپەڕکێ و دەربڕینی 
خۆش������ی دێت، تۆش ناچاری خزمەتی 
ویستی بەشداربووانی ئاهەنگەکە بکەی، 
ل������ە ئاهەنگدا تۆ ناتوانی س������تافێکی 
باشی موزیک و ئەندازیارێکی دەنگ 
لەگ������ەڵ خۆت بەش������داری پێبکەی، 
چونکە سازدەرانی ئاهەنگ نایانەوێ 
خەرجی زۆر بکەن، ئەوەش یەکێکی 
تر ل������ە هۆکارەکانی کرچ و کاڵی 
کۆنس������ێرت  بەڵام  ئاهەنگەکانە، 
ش������تێکی ترە لەکۆنس������ێرتدا تۆ 
دەتوانی خزم������ەت بەهونەرەکەت 
دەتوانی  ه������ەم  بکەیت، چونکە 

مەر
عو

نە 
ۆش

: ڕ
انە

دیم



55

20
11

/3
/2

8 
 )8

23
ە )

مار
ژ

ری
ــە
ـون
هـ

کاری خۆم دەکەم، کەناڵ بڵاوی دەکەنەوە یان 
نا ئەوە پێوەندی بەخۆیان������ەوە هەیە،‌ من داوا لە 
هی������چ کەناڵێک ناکەم، بەڵکو دەبێت ئەوان داوا 

لەمن بکەن.
* بەرهەمێكت لەگەڵ هەڵك������ەوت زاهیر كرد، 
بەنیاز نیت بۆ بەرهەمی داهاتووشت كار لەگەڵ 

ئەو بكەیتەوە؟ 
- من ئەلبومێك������م لەگەڵ هونەرمەند هەڵكەوت 
زاهیر كرد و‌ داهاتووش نازانم چۆن دەبێت، بەڵام 
لەس������ەر کارەکانی هەڵکەوت  هیچ سەرنجێکم 
زاهیر نییە کە ببێت������ە هۆی ئەوەی کار نەکەم 
لەگەڵ بەڕێزی������ان و کارەکانیم زۆر لەلا جوانە، 
بەهی������وام لەداهات������ووش بتوانین پێک������ەوە کار 

بکەین. 
* جیابوون������ەوەت لەچەت������ۆ ن������ەورۆز تاچەن������د 

كاریگەری هەبوو لەسەر كارەكانت؟
- هی������چ كاریگ������ەری نییە و نەب������ووه،‌ چونكە 
دەنگم هەیە و پش������ت بە توانای خۆم دەبەس������تم 
نەك کەس������ی تر، بەڵام ڕەنگە جیابوونەوەی من 
لە ئەو کاریگەری لەسەر کاری ئەو هەبووبێت، 
چونک������ە م������ن دوای ئەوەش خەریک������ی کار و 
بەرهەم������ی خۆمم و بێ بەره������ەم نیم، بەڵام ئەو 
چەند بەرهەم������ی دوای من هەیە؟ لەگەڵ کام 
هونەرمەند توانیویەتی بەرهەمێکی باش بکات؟ 

* سلێمانی لای تۆ چی دەگەیەنیت؟
- سلێمانی بەشێکە لە ڕۆحم، خۆشەویستی 

من بۆ س������لێمانی وەک خۆشەویستیمە 
بۆ دایكم،‌‌ بیری کوردستان بەگشتی 

و سلێمانی بەتایبەتی دەكەم.
* زۆر جار كاری ڕاگەیاندن دەكەی 
و شت دەنووسی؟ كاری گۆرانی وتن 
و كاری ڕاگەیاندن دوو كاری جیان، 
هەس������ت دەكەی لەكامەی������ان زیاتر 

سەركەوتوو تری؟
- کاری ڕاگەیان������دن و هون������ەری 
گۆران������ی لە جەوهەردا دوو ش������تی 
لەیەک جی������اواز نی������ن، بەڵام لە 
ئالیەتی بەجێگەیاندن و شێوازیان 
ڕەنگ������ە لەی������ەک جی������اواز بن، 

بەردەوام مەبەس������تی  ڕاگەیان������دن 
ش������تێکە،  گەیاندن������ی 

نی������ش  ا ر گۆ

بەهەمان شێوە بەردەوام شتێکی پێیە و دەیگەیەنێتە 
بیسەرەکانی، بۆیە لەو بارەوە هەردووک بوارەکە 
یەک ئەرکیان لە ئەستۆیە کە گەیاندنە، من بەر 
لەوەی گۆرانی بێژبم، لە ڕاگەیاندن كارم كردووە 
وەك پێشكەش������كاری بەرنامە ‌س������ەرەتا لە كەناڵە 
ناوخۆییەكان دەس������تم پێكردووە دوات������ر پەیامنێر 
بووم. بۆیە لەهەردوو بوارەکەدا خۆم دەبینمەوە و 

بەهیوام بتوانم گرنگی زیاتریشیان پێبدەم. 
* خ������ۆت پەیمانگات ت������ەواو كردووە بەش������ی 
پزیش������كی، بەنیاز نیت كار لەو بەشە بكەی كە 

تەواوت كردووە؟
- ب������ە دڵنیاییەوە ئێس������تا ب������ە نیازم ل������ەو بوارە 
زیات������ر بخوێنم و كاری تێدا بك������ەم، خزمەت بە 
پیش������ەكەم بكەم كە كاری بەنج كردنە لە ژووری 

نەشتەرگەری.
* تاچەند حەز لەمكیاج دەكەی؟

- تەنیا بۆ بۆنەكان ب������ە ڕێژەیەكی كەم مکیاج 
دەکەم. 

* زۆر لەئافرەتان حەز لە زێڕ دەكەن ئەی تۆ؟
- زۆر ح������ەزی لێ ناكەم، ب������ەڵام ئەگەر هەبێت 

خراپ نییە.

ستافی باشی موزیک و هەم ئەندازیاری دەنگ 
لەگەڵت بێت، هەم ئامادەبووی کۆنس������ێرتیش بۆ 
بیستنی بەرهەمەکان دێت، دەیەوێ لە جەوێکی 
هونەریدا کات بەس������ەر ببات و تەنیا مەبەستی 
شایی و دەربڕینی خۆشی نییە. لە ئەوروپا زۆر 
کەم کۆنسێرت س������از دەکرێت و زیاتر چالاکیە 
هونەری������ەکان ئاهەنگ������ن، بەڵام لە کوردس������تان 
لەگەڵ ئاهەنگەکان کۆنسێرتیش ساز دەکرێت، 
زیاتر  بێگومان چالاکییەکانی کوردستان  بۆیە 

لە خزمەتی هونەردان. 
* گوایە ئێس������تا لەسوید لەگەڵ كۆمپانیایەكی 

هونەری كاردەكەی ئەمە تاچەند ڕاسته؟
‌ - ئ������ەوە ڕاس������ت نییە تەنی������ا كۆمپانیایەك بوو 
بەناوی ڕای كوالیتی بۆ‌ بەرهەمهێنانی كلیپ، 
كلیپێكی بۆ كردم لە وڵاتی فینلنده، ئێستا‌ تەنیا 

خوێندكارم و دەخوێنم و هیچی تر.
* گوایە هونەرمەند كازم ساهیر هەڵسەنگاندنی 
لەس������ەر دەنگی تۆ كردووەو وتویەتی بە ئەساڵە 

نەسری دەچێ؟ ئەمە تاچەند ڕاستە؟
- شتێکی وام نەبیس������تووە، بەڵام لە بۆنەیەک 
کازم س������اهیرم بینووە و تەنی������ا تەعاروفێکمان 

کردووە. 
* بۆچی ئێستا لەشاشەكان دەرناكەوی؟

- من لەزۆرب������ەی ئاهەنگ و یادەكانی نەورۆز 
لە ئەوروپا و بەرنامەی تایبەت لە تیڤی بەشدار 
بووم، بەڵام لەوانەی������ە میدیاكانی خۆمان بێئاگا 
بن و كەم تەرخەمیان هەبێت بۆ گەیاندنی كاری 
هون������ەری من، ئەگەر نا بێ كار دانەنیش������تووم، 
خۆش������تان دەزانن کەناڵە کوردیەکان دەیانەوێ 
هونەرمەن������د بچێت لەبەردەرگاکەیان بوەس������تێ 
ت������ا گرنگی بەکارەکانی ب������دەن، ئەوەش بە من 
ناکرێ������ت و ناش������یکەم، من نازانم لە س������اڵێکدا 
ل������ە ڕێی تیڤیەکانەوە چەن������د هونەرمەند داوەت 
دەکرێت بۆ کوردس������تان و سازکردنی چالاکی 
هونەری لەگەڵ ئەو تیڤیە، جیا لەوەی چاوەڕێن 
سودفەی هونەرمەندێک بکەن و بانگی بکەن 
بۆ فەراغی شاشەو پرۆگرامەکانی خۆیانی پێ 

پڕ بکەنەوە. 
* بەم دوایانە كلیپێكت كرد، بەڵام لەشاش������ەكان 

دانەبەزی؟ هۆكارەكەی چی بوو؟
- نازانم هۆك������ەی چییە، دەکرێ لە کەناڵەکان 
بپرس������ن، بەڵام ڕەنگە ئەو کەناڵانە کێشەیەکیان 
کاراکتەرەکان������ی  ل������ە  یەکێ������ک  لەگ������ەڵ 
بەرهەمهێنان������ی ئەو بەرهەم������ە هەبێت، هەموو 
كەناڵەكان بەپێی ح������ەزو میزاجی خۆیان كلیپ 
وەردەگ������رن و دای دەبەزێنن، بۆیە ئەم گلەییانە 

بەردەوام هەیەو دەكرێت و پرسیاریش������ی 
بۆ  ئەوەی  لەس������ەرکراوە‌،  زۆر 

م������ن گرنگە ئەوەیە 

هونەرمەندی لاو حەس������ەن غەفور كە ل������ە نزیكەوە ئاگاداری دوایی������ن بەرهەمی چاوەڕوانكراوی 
هونەرمەند زیاد ئەس������عەدە دەرب������ارەی هۆكارەكان������ی دواكەوتنی ئەم بەرهەم������ە دەڵێ: بەرهەمە 
چاوەڕوانكراوەكەی هونەرمەند زیاد ئەسعەد دوای چەندین ساڵ لە بێدەنگی و نەبوونی بەرهەمی 
هون������ەری دێ������ت و ماندوبوونێك������ی زۆری پێوە بینیوە ل������ە هەموو لایەكەوە بۆی������ە ئێمە بە دوای 
سپۆنس������ەرێكدا دەگەڕێین كە بەشێوەیەك بڵاوی بكاتەوە ش������ایەنی بەرهەمەكە بێت، چونكە زیاد 
ئەس������عەد هونەرمەندێكی جەماوەرییە و چەندین س������اڵە بۆ خزمەتی هونەری كوردی كار دەكات و 
لەو ئەلبوومە نوێیە چاوەڕوانكراوەیدا ش������ێوازێكی نوێی پەیڕەو كردووە لەڕووی ش������یعر و هەست و 
ڕاگەیاندنی ئەو تێكس������تانەی لە گۆرانییەكانیدا دەیەوێ ڕایبگەیەنێت، بە قسەی زیاد خۆی ئەم 
تێكس������تانە شێوازێكی تازەی لەخۆ گرتووە، بەگش������تی بۆچوونێكی تازەی هەیە لەسەر تێكست و 
شێوازی ئاواز دانان و ئەو ئاوازە نوێیانەی پێویستە بێتە نێو هونەری كوردییەوە، هەرچەندە ڕەچاوی 
ئەوەی كردووە ل������ەو چوارچێوەیە دەرنەچێت كە ئێمەی كورد چۆن وەریدەگرین و گوێی لێدەگرین، 

بەڵام لەگەڵ ئەوەشدا گۆرانییەكان نوێكاری زۆری تێدایە.
 بەش������ێوەیەكی گشتی دەڵێم زیاد ئەسعەد بە هەر شێواز و س������تایلێك گۆرانی بڵێ، هەستی ئەدا 
و نواندن������ی گۆرانییەكە دەگەڕێتەوە بۆ زیاد ئەس������عەد، لەوانەی������ە هەندێك گۆڕانكاری هەبێت لە 

دەستپێكردنی گۆرانییەكە، بەڵام مۆركی زیاد ئەسعەدی پێوە دیارە بە شێوەیەكی ئاشكرا.

گۆین������س پالت������رۆ ئەس������تێرەی گۆرانی 
گرێبەستێكی مۆر كرد لەگەڵ كۆمپانیای 
)ئەتلانتیك( بە مەبەستی تۆمار كردنی 
ئەلبوومێكی نوێی گۆرانی بە بڕی 975 

هەزار دۆلار.
رۆژنام������ەی )زە س������ەن(ی بەریتان������ی 
ڕایگەیان������د كە پالترۆ ڕووبەڕووی كریس 
مارتنی هاوس������ەری و ئەس������تێرەی تیپی 
)گۆڵدب���ل��ای(ی بەریتان������ی نابێت������ەوە، 
بەڵام ڕكابەرێت������ی دەكات تەنیا لەڕووی 
مۆسیقا و هونەرییەوە دوای مۆر كردنی 
گرێبەس������تەكەی بە بڕی 
975 ه������ەزار دۆلار و 
ئەمەش دەبێتە یەكەم 
پالترۆ،  بەرهەم������ی 
شایەنی گوتنە پالترۆ 
جەماوەری  سەرنجی 
بۆ لای خۆی ڕاكێشا 
بەش������داری  دوای 
ل������ە  كردن������ی 

فیلم������ی 
ی  نت������ر و كا (
س������ترۆنگ( 
ه������ا  ە و ر هــــــە
ئەوەی  دوای 
خۆ  و س������تە ا ڕ
وت  گۆرانی 
ئاهەنگی  لە 
بەشكردنی  ا د
و  )گرامی( 

)ئۆسكار(.

حەسەن غەفور:
زیاد ئەس����عەد بۆچوونێكی تازەی هەیە لەسەر 

تێكست و شێوازی ئاواز دانان

پالترۆ 975 هەزار 
دۆلاری وەرگ���رت ب���ۆ 

ئەلبوومێك
 گولا كوردی یەكێك������ە لە كچە گۆرانیبێژەكانی 
ڕۆژئاوای كوردستان كە توانیویەتی شوێنی خۆی 
ل������ە دڵی جەماوەرەكەی بكاتەوە، بۆیە لە زۆربەی 

ئاهەنگەكانی ئەو ناوچەیە بەشداری دەكات.
لە دیمانەیەكیدا لەگ������ەڵ ماڵپەڕی )وەڵاتێ مە( 

گولا كوردی دەڵێ: من زۆر ڕازیم لەو ئاهەنگانەی 
كە پێشكەش������ی دەكەم، هەرچەندە ل������ەڕووی ماددییەوە 

داهاتەكەی������ان دیاریك������راوە، ب������ەڵام ل������ەڕووی هونەری و 
مەعنەوییەوە داهاتەكەی زۆربووە و لە هەموویشیان زیاتر ئەوەیە 

كە جەماوەر لە نزیكەوە دەمناسێت، ئەمەش بۆ من گەورەترین سەرمایەیە. 
دەرب������ارەی هۆكارەكانی دواكەوتنی بەرهەمەكەش������ی دەڵێت: یەكێك ل������ە ئاواتەكانم ئەوەیە كە 
بەرهەمێكی تایبەت بەخۆم هەبێت و تا ئێستا چەندین كەس ئاواز و شیعریان پێشكەش كردووم، 
بەڵام تۆماركردنی بەرهەمێك پێویستی بە داهاتێكی ماددی زۆر هەیە كە من ناتوانم لە ئێستادا 
دابین������ی بكەم، گولا كوردی هەروەها دەڵێت: من یەكێكم لە ش������ەیدایانی دەنگی هونەرمەندی 
نەمر محەمەد ش������ێخۆ و زۆریش كاریگەرم بە گۆرانییەكانی، لە هونەرمەندە نوێیەكانیش زۆر 

حەز لە دەنگی خانمە هونەرمەند چۆپی فەتاح دەكەم.

گولا كوردی حەز لە دەنگی
 محەمەد شێخۆ دەكات

دەرب������ارەی دوایین كار و چالاكی هونەری تیپی مۆس������یقای دهۆك، مامۆس������تا جەمال 
محەمەد لە پێوەندییەكدا تایبەت بە گوڵان وتی: وەك تیپی مۆس������یقای دهۆك بۆ س������اڵی 
2011 پڕۆژەیەكی باشمان داڕشتووە و بەڕێوەبەرایەتی ڕۆشنبیر و هونەری دهۆك ئاگادار 
كراوەتەوە لێی كە بریتییە لە چەند پارچە مۆس������یقایەك كە تەنیا كاری وێنەگرتنی ماوە، 
هەروەها خۆمان ئامادە كردبوو بۆ بەش������داری كردن لە فیستیڤاڵی)محەمەد شێخۆ( كە لە 
2011/3/10 ئەنجام درا، بەڵام دوای ئەوەی لەلایەن لیژنەی فیستیڤاڵەكەوە گفتوگۆمان 
ك������رد دەركەوت كە تا 3/22 ك������ەس نەیدەتوانی ئامادە بێت بێ ئەوەی پرۆڤە ئەنجام بدەین، 
بۆیە بڕیارماندا كە بەش������داری نەكەین، چونكە ئێم������ە ناتوانین بێ پڕۆڤە لە كارێكی لەو 
ش������ێوەیەدا بەشداری بكەین، هەروەها گۆرانییەكم ئامادە كردووە بەبۆنەی نەورۆز كە بڕیار 
ب������وو لە مانگی ئادار ت������ەواو بێت و بڵاوبكرێتەوە، بەڵام لەبەر ئەوەی س������ەرقاڵ بووین بە 
فیس������تیڤاڵی )محەمەد شێخۆ( ئەویشمان دواخس������ت، بۆیە بڕیارمانداوە بیكەین بە یەكێك 
لە گۆرانییەكانی بەرهەمی تیپی مۆس������یقای دهۆك. لەلایەكی دیكەوە مامۆستا جەمال 
محەمەد ڕایگەیاند لە وڵاتی ئەڵمانیا وەك س������ەرۆكی تیپی مۆسیقای دهۆك و ژەنیاری 
كەمان لە وڵاتی ئەڵمانیا لەلایەن پەرلەمانی ئەڵمانیاوە داوەت كراوە بەبۆنەی ئاهەنگەكانی 
ئ������ادار و نەورۆز كە تا 3/27 بەردەوام دەبن، بڕی������ار وایە من لە ڕۆژی نەورۆز بۆ ماوەی 
نیو كاتژمێر ش������ەش پارچە مۆسیقا پێشكەش بكەم بە ئامادەبوونی پەرلەمانی ئەوروپی و 

ئەڵمانی.

دوای ئ������ەوەی كۆرتنی كاردیش������یان بۆ 
ماوەیەك بەشداری لە تەلەفزیۆنی )واقع(
دا كرد ب������ۆ یەكەم جار ڕووی لە بورای 
ئەكت������ەری ك������رد ئەویش ل������ە ڕێگەی 

زنجیرەی )وان لایڤ تو لایڤ(.
لەم بارەیەوە ماڵپەری )یۆ ئێس مەگەزین( 
بڵاویكردەوە كۆرتنی كە بەشداری كردووە 
لەگەڵ هەردوو خوش������كی كیم كلۆی لە 
تەلەفزیۆنی واقع ب������ەر لە چەند ڕۆژێك 
ئەڵقەیەكی زنجیرەكەی تۆمار كرد و تێیدا 
ڕۆڵی پارێزەرێك دەبینێ������ت، لەم بارەیەوە 
كۆرتنی ڕایگەیاند كە بەشداری كردنی 

لەم زنجیرەیەدا خەونێكی لە مێژینەیە 
ل������ە منداڵییەوە  بۆی و هەر 

خەونی پێوە دەبینی، بۆیە 
لە یەكەم دیمەندا هەستی 
بە ت������رس و دڵەڕاوكێ 
بەتایبەت������ی  دەك������رد 
ل������ەو دیمەن������ەی كە 
ئەكتەری بەرامبەری 

ماچ دەكرد، بەڵام 
ر  هێن������ە ر ە د
یگەیاند  ڕا

ك������ە 
تنی  ر كۆ
ب������ە  زۆر 
ن������ی  ا جو

دیمەنەكەی 
كرد  تۆمار 
تێی������دا  و 
سەركەوتوو 

بوو.

جەمال محەمەد لە گەشتێكی هونەریدا

كاردیشیان بۆ یەكەم 
جار دەبێتە ئەكتەر

ش������ه‌وی 14/13-3-2011 هێرش كرایه‌ سه‌ر »ئیبراهیم 
تاتلیساس« گۆرانیبێژی ناودار، له‌ لایه‌ن چه‌ند چه‌كدارێكی 

نه‌ناسراو و بریندار كراوه‌. »ئیبراهیم تاتلیساس« گۆرانیبێژی 
ناودار، له‌ ناوچه‌ی »شیش������لی« شاری ئه‌ستانبۆڵ كاتژمێر 
)12(ی ش������ه‌و 14/13-3 به‌ كاتی ئه‌س������تانبۆڵ له‌لایه‌ن سێ 
چه‌كداری نه‌ناسراو هێرش������ی كرایه‌ سه‌ر و به‌ سه‌ختی بریندار 
بوو، )تاتلیساس(، هونەرمەندێكی گەورەیە و خزمەتێكی زۆری 
هون������ەری توركیایی و كوردی كردووە و هەمیش������ە جێی ڕێزی 
خەڵكی هەرێمی كوردستان بووە و زۆریشیان خۆش دەوێ‌. بەم 
بۆنەیەوە هیوای س������ەلامەتی بۆ هونەرمەند ئیبراهیم تاتلیساس 
دەخوازین و هیوادارین ئەنجام دەرانی ئەم كردەوە قێزەوەنە بدرێنە 

دادگا و بە سزای عادیلانەی خۆیان بگەن.

بە هیوای سەلامەتی بۆ 
هونەرمەند ئیبراهیم تاتلیساس 



58

20
11

/3
/2

8 
 )8

23
ە )

مار
ژ

ری
ــە
ـون
هـ

شەیدا: 
دلبەر بە گۆرانی )تو نزانی( دەركەوت و ناسرا

و شیعرەكەدا بگونجێت بەجۆرێك كە چێژێكی 
تایبەت بە گۆرانییەكە ببەخشێت، دلبەریش لە 
زانكۆ موزیكی خوێندووە، دەمویس������ت دەنگێك 
بێت كە لەلای������ەن جەماوەرەوە مایەی گوێگرتن 
بێت، هەروەها دەنگێكی ن������وێ بێت كە خاوەن 
س������تایلێكی تایبەت بێت لە هەمان كاتدا نوێ 
بێت، نەك كەس������ێك بێت ك������ە تەنیا هەوڵ بدات 
گۆرانییەك������ە بڵێت، ئەم������ە لەلایەك لەلایەكی 
دیكەوە لە بواری خێزانیش������ەوە تێكەڵاوییەكمان 
هەی������ە و باوكی دلب������ەر یەكێكە لە دۆس������تە 
نزیكەكانم، هەروەها زۆربەی ئەندامانی خێزانی 
دلبەر بەشێوەیەكی ئەكادیمی موزیكیان خوێندووە 
و ش������ارەزاییەكی باشیان هەیە، سوپاس بۆ خوا 
كارێكمان ئەنجامدا و زۆریش سەركەوتوو بوو و 

هیوادارم دلبەر بەردەوام و سەركەوتوو بێت.
* جگە لەم گۆرانییە دلبەر پێشتر هیچ كاری 

دیكەی هەبووە؟
- نەخێ������ر ئەم������ە كاری یەكەم������ی ب������وو، من 
حەزم نەدەكرد هونەرمەندێك بهێنم كە ناس������راو 
بێت و خەڵك بیناس������ێت، بەڵكو ح������ەزم دەكرد 
گۆرانیبێژێك������ی نوێ پێش������كەش بە جەماوەر 
بكەم و ببمە هۆی دەركەوتن و ناسینی لەلای 

جەماوەر و توانیم لەمەدا سەركەوتوو بم.
* ئای������ا پ������ڕۆژەی هونەری نوێ������ی هەیە كە 

*گۆران������ی )تو نزانی( كە لەگەڵ هونەرمەند 
دولب������ەر وتووت������ە یەكێكە ل������ە گۆرانییە هەرە 
سەركەوتنی  هۆكاری  پێتوایە  سەركەوتووەكان، 

ئەم گۆرانییە بۆچی دەگەڕێتەوە؟
- لەبەر ئەوەی ش������یعر و ئاوازەكەی زۆر خۆش 
بوون و بە ئاس������انی لەلای������ەن جەماوەر تەقەبول 
دەك������را و دەچوو بە دڵیی������ەوە، بۆیە دەتوانم بڵێم 
ش������یعر و ئاوازی ئ������ەو گۆرانییە بەو جۆرە بوو 
كە هەم������وو تاكێك حەز ب������كات و گوێی لێ 
بگرێت، هەرچەندە س������ەرەڕای ئەوەی ئاسانە، 
ب������ەڵام لە هەمان كاتدا زەحمەتە، ئەو گۆرانییە 
ل������ە هەموو بوارێك������دا مەرجەكان������ی هونەری 
سەركەوتووی و ئەو گۆرانیانەی تێدایە كە بۆ 
ماوەیەكی دوورودرێ������ژ بمێنێتەوە كە بریتین لە 
ئاواز و ش������یعر و دەنگی خۆش و هەرسێكیان 
تەواوكەری یەكترن، بەڵام ئایا س������ەركەوتوو بوو 

یان نا ئەمەیان بۆ جەماوەر دەگەڕێتەوە.
* چ������ۆن )دلب������ەر(ت هەڵبژارد ب������ۆ ئەوەی 

بەشداری بكات لەم گۆرانییە؟
- من حەزم دەكرد كەس������ێك ل������ەو گۆرانییەدا 
لەگەڵم بەش������دار بێت ك������ە موزیكی خوێندبێ 
بەشێوەیەكی ئەكادیمی و ش������ارەزای گۆرانی 
و موزیك������ی و مەقام������ات و چۆنیەتی ئەدا 
كردنی هەبێت بە هەس������تێك ك������ە لەگەڵ ئاواز 

پێشكەش������ی بكات بە تەنیا یان بە هاوبەش������ی 
لەگەڵ تۆ و هونەرمەندی دیكە؟

- لەو باوەڕەم كە خەریكی چەند كارێكە، بەڵام 
چۆن و لەگەڵ كێ ئەوەیان نازانم.

* ل������ە بەرهەمە نوێیەكەتدا هیچ گۆرانییەكی 
هاوشێوەی )تو نزانی(ی تێدا نییە؟

- نەخێ������ر م������ن لەگەڵ ئ������ەو ج������ۆرە كارانە و 
هەمان  لەگ������ەڵ  كارێ������ك  دووبارەكردن������ەوەی 
هونەرمەن������د دا نیمە، گۆرانیبێ������ژ هەر كارێك 
ئەنجام بدات پێویست ناكات دووبارەی بكاتەوە، 
چونكە هەمان تام و چێژی نابێت و حەز ناكەم 
بۆ ماوەیەك������ی زۆر بە یەك ش������ێوە دەربكەوم، 
ئێستا زۆر گۆرانی هاوشێوەی و بە هەمان ئەو 
ستایلەی گۆرانی )تو نزانی(یم لەبەر دەستە، 
ب������ەڵام نامەوێ وەك ئەوی بڵێم، بەڵكو خۆم بە 
تەنیا دەیڵێم بێ ئەوەش كەس بەشداریم لەگەڵدا 

بكات.
* ئەم هەڵوێس������تە ل������ە ئەنجامی ترس������ە لە 
سەرنەكەوتنی گۆرانییەكە یاخود ستراتیژیەتێكی 

تایبەتی خۆتە وەك هونەرمەند؟
- نەخێر بە هیچ ش������ێوەیەك پێوەندی بە ترسەوە 
نیی������ە، چونكە من نام������ەوێ كارێك بكەم كە 
نەگاتە ئاس������تی بەرهەمی پێش������ووترم و هەوڵ 
دەدەم هەمیش������ە كاری نوێ بكەم نەك تەنیا لە 

ش������ەیدا یەكێكە لە هونەرمەندە خاوەن س������تایل و شێوازێكی 
تایبەت كە س������ەرەڕای كەم������ی گۆرانییەكانی، بەڵام ئەم 
گۆرانیانە )شەیدا(یان بەش������ێوەیەك ناساند بە جەماوەر كە 
موژدەیەك بوو بۆ هەوادارنی هونەری ڕەس������ەنی كوردی كە 
گۆرانییەكانیان تا ماوەیەكی زۆر زیندوو و نەمر دەمێنێتەوە 

لەلایەن جەماوەر.
شەیدا نیشتەجێی ش������اری حەلەبە ئەمەش خۆی لە خۆیدا 
نیش������انەی ئەوەیە كە ئ������ەم هونەرمەندە خ������اوەن توانایەكی 
هونەری زۆرە، چونكە سەركەوتن و پێشكەشكردنی بەرهەمی 
هونەری لە ڕۆژئاوای كوردستان كارێكی زەحمەتە لە زۆر 
لاوە، بۆیە لە پێوەندییەكدا چەند پرسیارێكمان ئاراستەی كرد 

كە بەم شێوەیە وەڵامی داینەوە.

ئاستی بەرهەمی پێشووترمدا بێت، بەڵكو دەبێ 
زۆر باشتر بێت، هەر بۆیەش بەرهەمی داهاتووم 
ماوەیەك دواكەوت و ڕەنگە هێش������تا دوابكەوێت 
ئەویش تەنیا بۆ ئەوەی بەرهەمێك پێشكەش بە 
جەماوەرە خۆشەویستەكەم بكەم كە بە تەواوی 

لێی ڕازی بێت.
گۆران������ی )تو نزان������ی( كارێك ب������وو ئەوەی 
دەخواس������ت من و دلبەر بە یەكەوە بیڵێین دوای 
بیركردنەوەیەك������ی زۆر و پەن������ا بەخوا وتمان و 
زۆریش سەركەوتوو بوو، پێموایە ئێستا پێویست 
ناكات هەمان شت دووبارە بكەینەوە جا لەگەڵ 
دلب������ەر بێت یان لەگەڵ ه������ەر هونەرمەندێكی 

دیكە.
*نی������ازی ئەوەت نییە س������ەردانی باش������ووری 

كوردستان بكەیت؟
- ئەوەی ڕاس������تی بێت زۆر جار داوام لێكراوە 
س������ەردانی باشووری كوردس������تان بكەم، بەڵام 
هەندێك گرفت و ئاس������تەنگ هەن كە ڕێگرن 
لە هاتن������م، ئەمە جگە لەوەی كاری ڕۆژانە و 
خێزانیش ڕێگرن لەوەی ل������ە نزیكەوە جەماوەر 
و گەلی خۆم ببینم لە باش������ووری كوردستان، 
بەڵام زۆر بە پەرۆش������ەوەم بۆ ئەوەی سەردانی 
كوردس������تان بكەم و پەنا بە خ������وا لە نزیكترین 

دەرفەتدا ئەو ئاواتەم دێتە دی.
* هونەر و هونەرمەندانی كورد لە ڕۆژئاوای 

كوردستان لە چ بارودۆخێكدان؟
- ن������ەك تەنیا هونەرمەندە كوردەكان من دەتوانم 
باس لە هونەرمەندە عەرەبەكانی سوریاش بكەم، 
بەڕاس������تی لەڕووی كۆمەڵایەتیی������ەوە مافی 
هونەرمەند بە تەواوی و بە ئاش������كرا پێش������ێل 
دەكرێت مەبەس������تم لێرە ماف������ی چاپ كردن و 
لەبەرگرتنەوەی بەرهەمە هونەرییەكانە تا ئێستا 
لایەنێك نییە بەرگری لە هونەرمەندان بكات، 
ئەم دیاردەیەش تەنیا لە كوردستان نییە، بەڵكو 
لە هەموو وڵاتانی دەوروبەری كوردس������تاندا 
هەیە و زۆر زیاتریش������ە لەوەی لە كوردستان 

ئەنجام دەدرێت.
ئێ������وەی هونەرمەن������د لە  * گرفتەكان������ی 

ڕۆژئاوای كوردستان چین؟
- گرفتەكانم������ان زۆرن ك������ە ڕەنگە نەتوانم 
نەبوونی  لەوان������ە  بكەم،  ب������اس  هەموویان 
ئاوازدان������ەری ك������ورد، ئەگەر هەش������بن، 
ئ������ەوا ژمارەی������ان زۆر كەم������ە هەروەها 
موزیكژەنی������ش زۆر كەم������ە، من كە 
بمەوێ لەگەڵ گروپێ������ك كار بكەم 
دەبێ سەردانی شام بكەم تا دەستم 

دەكەوێت، ئەم������ەش یەكێكە لە چەندین گرفت 
كە ڕووبەڕوومان دەبێتەوە. 

* نوێترین كاری هونەریت چییە؟
بەرهەمێكی  خەریك������ی  ئێس������تا   -
نوێم كە ل������ە نزیكەی 9 گۆرانی 
هی  تێكستەكان  پێكدێت،  نوێ 
ش������اعیری نەمر جگەرخوێن و 
چەند ش������اعیری دیكەیە كە 
بە  كراون  شیعرەكانیان  پێشتر 
گۆران������ی، ماوەیەكی زۆری 
بەرهەمێك  بتوانم  تا  پێویستە 
پێشكەش بە جەماوەر بكەم كە 
بە تەواوی لێ������ی ڕازی بم و 

بە دڵی جەماوەر بێت، دەربارەی 
ئاوازەكانی������ش تا ئێس������تا بڕیارمداوە 

هەموویان خ������ۆم دایانبنێ������م، لەوانەیە 
لەگ������ەڵ هەندێ������ك هونەرمەندی دیكە 

گفتوگۆ بك������ەم بۆ ئەوەی ئاوازی هەندێك 
لە گۆرانییەكان بە چەند هونەرمەندێكی دیكە 
بسپێرم، بەڵام تا ئێستا هەموو ئاوازەكانی هی 

خۆمە.


